
	ఉ.	
అంతట నమ్మరాళము విహారమహారతి మంజువాణిగే

హాంతరసీమ వైచినఁ దదౌషధముం గొని యవ్వధూటి వి

భ్రాంతతఁ జెంది దానిపయి బంగరుఱేకున వ్రాసియున్న య

త్యంతపరిస్ఫుటాక్షరచయంబుఁ బఠించి ప్రమోదమగ్నయై.

	క.	
ఇది త్రొక్కినఁ జనవచ్చు

న్మదిఁ దలఁచినచోటి కభ్రమార్గంబున నం

చొదవిన యాలిపియున్నది

గద దేవునికరుణ మెచ్చఁగావలె ననుచున్.

	వ.	
తలంచి బహుకాలాభిలాషితం బగు పరపురుషసంగమం బనుభూతం బైన భంగింబొంగి మనోరథపరంపరాక్రమితదినావసాననిశాసమయంబున రాజకుంజరుండు మణిమంజరీమందిరగతుం డగుట యెఱింగి యక్కురంగనయన తనముంగిట నిల్చి పదాంగుష్ఠంబులన నయ్యౌషధమూలం బవలంబించి కాళికాగృహంబున కరుగవలయునని తలంచి నిరాధారంబగు గగనాంగణంబున కెగిరి దైవవశంబునం గాళీనికేతనద్వారంబున మొగులుతగులు దిగనాడి యరుగుదెంచిన మెఱుంగుతెఱంగున వ్రాలి కేళికాగతుల మెలంగు నవసరంబున.

	క.	
పరనగరరాజసుతుఁ డొ

క్కరుఁ డప్పురమునకు నాత్మకార్యంబునకై

యరుదెంచి యునికి నిజ

తామరసేక్షణఁ దలఁచి యతఁడు మన్మథవశుఁడై.

	తే.	
నిదురగానక యొకచోట నిలువలేక

వీథిఁ గ్రుమ్మరుచుండి యవ్వేళ నటకు

		 ఈ పేజీలో చివరి మార్పు 23 జూలై 2020న 06:09కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

